
Тұрғындарды індеттен қорғау жүйесінде иммундық 
профилактиканың алатын орны. Иммунитет жəне жұқпалы 
аурулардың иммундық профилактика туралы түсінік. 
Иммундық биологиялық препараттар. Вакциналарға 
қойылатын талаптар.

 Оңтүстік Қазақстан Медицина Академиясы
             
              «Гигиена жəне эпидемиология» кафедрасы



•Иммунды профилактика мен иммунды емдеу жұқпалы жəне 
жұқпайтын аурулардың өзіндік профилактикасын, емдеуін 
жəне дигноз қойуын зерттеп олардың жаңа тəсілдерін 
ұсынатын иммунологияның бөлімі болып саналады. 
Айтылған мақсаттарға жету үшін иммундық жүйеге əсер 
ететін, не иммунологиялық принциптерді негіздеп іс 
атқаратын иммунобиологиялық препараттар қолданылады.

•Иммундық профилактика сезімтал организмде аурудың 
қоздырғыштарына немесе антигендеріне, немесе басқа да 
патогендерге қарсы белсенді, немесе енжарлы иммунитет 
тудыру арқылы олардың алдын алып , жұқпалы ауруларға 
қарсы тұру қабілеттігін арттыруға бағытталған.



•Иммунды емдеу иммунды процестер бұзылғанда пайда 
болған ауруларды емдеп денсаулықты қалпына келтіруге 
негізделген.

•Иммунды профилактика мен иммунды емдеу төменгідей 
жағдайларда қолданылады:

• а) спецификалық иммунитет құру үшін, не иммундық жүйе 
жұмысының денгейін
• көтермелеу үшін;

• б) иммундық жүйенің кейбір бөлімдерінің жұмысын тежеу 
үшін;

• в) иммундық жүйенің жұмысы бұзылғанда оны қалыпна 
келтіру үшін.



•Иммунды профилактика мен иммунды емдеу 
медицина тəжірибесінде кең қолданылады: 
жұқпалы аурудың алдын алу, не емдеу үшін, 
аллергиялық, иммунопатологиялық 
жағдайларда, онкология саласында, 
трансплантациологияда, 
иммундытапшылықтарда т.б. Мысалы, кейбір 
жағдайда иммунды профилактика, не иммунды 
емдеу тек қана жалғыз тесіл болып шығуы 
мүмкін (қызылша, полиомиелит).



•Токсинемиялық ауруларды (ботулизм,сіреспе) емдегене 
нəтижелі емнің түрі антитокси-калық қан сарысуын, немесе 
иммундыглобулиндерді қолдану болып табылады.

•Онкологиялық ауруларды емдегенде иммундыцитокиндерді 
қолданудың болшағы өте зор.

•Иммунды алдын алудың, имунды емдеудің негізі-иммундық 
жүйеге əсер ету. Ол əсер белсенді жəне енжарлы, 
спецификалық, не бейспецификалық болуы мүмкін. 
Иммунды алдын алуда, иммунды емдеуде иммундық жүйеге 
реттеп əсер ету үшін иммундыбиологиялық препараттар 
(ИБП) деп аталатын заттар тобы зерттеліп, жасалып 
шығарылған.



• Иммунитет (латынша іm-munіtas – босап шығу, арылу, құтылу) 
немесе Төтемелілік — организмнің антигендік қасиеттері бар 
жұқпалы жəне жұқпалы емес бөгде заттарды, жұқпалы 
аурулар қоздырғышын немесе олар бөліп шығаратын кейбір улы 
заттарды қабылдамаушылық қасиеті жəне оларға қарсы тұру 
қабілеті. Иммунитет – көрінісі мен механизмі бойынша əрқилы 
болып келетін жалпы жоғары 
сатыдағы организмдерге (адамдар, жануарлар, өсімдіктер) 
ортақ биологиялық қасиет. Организмнің бұл қасиеті оның жеке 
басының тіршілік ортасына бейімделу ерекшеліктерімен тікелей 
байланысты. Иммунитет кезінде организмде аса күрделі 
биологиялық процестер жүріп, организмнің қорғаныштық қасиеті 
арта түседі. Соның нəтижесінде түрлі 
зиянды микроорганизмдерді, олардың уларын, т.б. бөгде 
заттарды ыдыратып, бейтараптап жойып жіберетін қабілеті 
күшейеді.



•Иммунитет - организмнің ауру тудыратын 
агенттерді олардың тіршілік ету өнімдерін, 
сондай-ақ генетикалық табиғаты басқа 
заттарды қабылдамаушылығы. Иммунитеттің 
қалыптасуына тұтас жүйе ретінде бүкіл 
организм қатысады, өйткені оның қорғану 
механизмі бір-біріне байланысты, əрі 
нейрогуморалды реттеу жағдайында əрекет 
етеді



• Медициналық иммундық-биологиялық препараттар (МИБП) – 
инфекциялық жəне иммундық (аллергиялықты қоса алғанда) 
аурулардың өзіндік ерекшелігі бар профилактикасына, диагностикалау 
мен емдеуге, басқа да аурулар мен физиологиялық жай-күйлерді 
иммунологиялық əдістердің көмегімен диагностикалауға, сыртқы орта 
объектілерінде инфекциялық агенттер мен олардың антигендерін 
индикациялауға арналған препараттар, иммундық жүйе арқылы емдік 
жəне профилактикалық əсерін тигізетін препараттары; МИБП түрлері – 
анатоксиндер, бактерифагтар, вакциналар, иммуноглобулиндер жəне 
сарысулар; Өздігінен блокталатын шприц – бір инъекциядан кейін 
автоматты түрде блокталатын жəне қайталап қолдануға жарамсыз 
болып қалатын шприц; Өздігінен бұзылатын шприц – бір инъекциядан 
кейін поршенінің сынуына байланысты жарамсыз болып қалатын шприц; 
Профилактикалық препараттар – инфекциялық жəне иммундық 
аурулардың ерекше профилактикасына, оларды диагностикалау мен 
емдеуге, басқа да аурулар мен физиологиялық жай-күйлерді 
иммунологиялық əдістердің көмегімен диагностикалауға арналған, 
зерттелетін материалда жəне сыртқы орта объектілерінде инфекциялық 
агенттер мен олардың антигендерін, антиденелерін, нуклеин 
қышқылдарын индикациялауға арналған, сондай-ақ дезинфекциялауға, 
дезинсекциялауға жəне дератизациялауға арналған препараттар тобы;



• Иммундық-биологиялық препараттарды сақтау • • • ИБП-ны сақтауға 
арналған қойма бөлек тұрған ғимараттарға немесе денсаулық сақтау 
ұйымы ғимаратының бірінші қабатында, сыртқа шығатын, басқа үй-
жайлардан оқшауланған жеке есігі бар немесе құрғақ, желдетілетін 
жертөледе орналастырылады. ИБП сақтауға арналған қоймада 
тоңазытқыштар, мұздатқыштар (бұдан əрі – тоңазытқыш жабдық), 
тоңазытқыш жəне мұздатқыш бөлмелер немесе камералар 
орнатылады. ИБП қоймасында жүк тиеу-түсіру алаңы жəне автокөлікке 
арналған кіреберіс жолдар көзделеді. Қоймада МИБП-ны сақтауға, 
қаптаманы шешуге жəне қаптамалауға арналған, тоңазыту 
элементтерін, термоконтейнерлерді жəне басқа да қаптамалау 
материалдарын сақтауға арналған үй-жайлар болады. Қоймада 
қайтарылған, жарамсыз деп танылған, кері қайтарылған, қолданудан 
алынған немесе қолданылуы тоқтатыла тұрылған, оның ішінде 
Қазақстан Республикасының Бас мемлекеттік санитариялық 
дəрігерінің қаулысымен пайдаланылуы тоқтатыла тұрылған МИБП-ның 
жекеленген топтамаларын оқшаулау үшін карантин аймағы көзделеді. 
Карантин аймағында орналасқан МИБП-ның мəртебесі (қайтарылған, 
жарамсыз деп танылған, кері қайтарылған, қолданудан алынған, 
қолданылуы тоқтатыла тұрылған, жарамдылық мерзімі өткен) 
көрсетілген таңбалауы болады. Карантин аймағында салқындату 
тізбегі жағдайы қамтамасыз етіледі.



• Медицина ұйымдарында МИБП-ны сақтау үшін егу кабинеттерінде, 
егу пункттерінде орнатылған тоңазытқыштар пайдаланылады. 
Температураны ұстап тұру үшін тоңазытқыштың төменгі сөресіне суы 
бар сыйымдылықтар қойылады. Энергия көзі қысқа уақытқа 
ажыратылған жағдайда температураны ұстап тұру үшін 
тоңазытқыштың төменгі сөресіне мұздатылған тоңазытқыш 
элементтердің қоры қосымша орналастырылады. Əрбір 
тоңазытқыштың жоғарғы жəне төменгі бөлігінде орнатылған екі 
термометрмен жабдықталады. Термометрлер жыл сайын 
метрологиялық тексеруден өткізіледі. ИБП-ны сақтау кезінде: 1) əрбір 
қаптамаға салқын ауаның кіруі; 2) жарамдылық мерзімін ескере 
отырып тоңазытқыш жабдығын толтыру қамтамасыз етіледі. Бұл 
ретте, жарамдылық мерзімі аз МИБП бірінші кезекте жөнелтіледі 
немесе пайдаланылады. МИБП-мен жəне тоңазыту элементтерімен 
тоңазытқыш жабдығының, тоңазытқыш жəне мұздатқыш 
бөлмелерінің немесе камераларының жалпы көлемінің жартысынан 
асырып толтыруға жол берілмейді. Тоңазыту элементтерін тез 
мұздату үшін мұздатқыштар пайдаланылады. Тоңазытқыш жəне 
мұздатқыш бөлмелерге немесе камераларға кірер алдында жеке 
қауіпсіздікті қамтамасыз ету бойынша шараларды сақтау үшін: 1) 
қажет болған жағдайда қызметкерге есікті сыртынан ашу мүмкіндігі 
бар туралы алдын ала ескертеді; 2) есігін іштен ашуға болатындығы 
тексеріледі. Тоңазытқыш жəне мұздатқыш бөлмеге жəне камераға 
жылы киімсіз кіруге жол берілмейді.




















